
Эвалюцыя будаўнічай тэхнікі 
манументальнага дойлідства 
Беларусіэпохі барока

У сярэдзіне — другой палове XV I ст. 
у Вялікім Княстве Л ітоўскім  адбыліся знанны я  
змены , што закранулі ўсе сф еры ж ы цця  
грамадства. У  м астацтве і архітэктуры  
на змену Рэнесансу прыходзіць новы, 
народж аны  Контррэф армацы яй архітэктурна- 
м астацкі стыль — барока.

Спецыфіка архітэктуры барока на тэрыторыі ВКЛ

Даследчыкі адзначаюць унікальнасць станаўлення эстэтыкі ба
рока ў поліканфесійным грамадстве ВКЛ на мяжы культурных арэа- 
лаўУсходу і Захаду’ . Усё гэта, безумоўна, адлюстравалася ў гісторыі 
будаўнічай тэхнікі. Першым помнікам архітэктуры барока на тэры- 
торыі Рэчы Паспалітай стаў пабудаваны ў Нясвіжы ў канцы XVI ст. 
касцёл Божага Цела — крыжова-купальная базіліка, якая мае тры 
нефы і адну апсіду. У канцы XVI ст. базілікі сталі характэрным бу- 
дынкам на беларускіх землях для каталіцкіх, уніяцкіх і праваслаўных 
храмаў і нават для ратуш і сінагог.

У развіцці беларускага барока вылучаюцца тры перыяды: ранняе, 
сталае і позняе. Ранняе барока (1580— 1640-я гг.) часам спалучае ў 
сабе рысы готыкі, рэнесансу (маньерызму) і барока. Для яго харак- 
тэрныя пошукі новых аб’ёмна-прасторавых кампазіцый і вобразная 
сувязь з некаторымі архітэктурнымі пабудовамі Галандыі і Паўночнай 
Германіі. Так, асобныя ўплывы галандскай культуры адлюстраваныя 
ў муроўцы на цагляных фасадах будынкаў і тыпе дахоўкі, нямецкай — 
у вырабе паліхромнай керамікі і размаляванай кафлі. У культавай ар- 
хітэктуры канчаткова склаўся базілікальны тып храма з роўным га- 
лоўным фасадам, спачатку бязвежавым, а потым — дзвюхвежавым. 
Некаторыя будынкі эпохі ранняга барока маюць фрэскавую разма- 
лёўку не толькі інтэр'ераў, але і фасадаў. Цікавасць уяўляюць фа
сады будынкаў, дэкараваных у тэхніцы зграфіта.

У XVI — першай палове XVII ст. у мураваным беларускім дойлід- 
стве зноў выкарыстоўваюць вапняк і іншыя пароды мяккага каме- 
ню, з якога робяць дзвярныя парталы, аконныя ліштвы і пераплёты, 
кансолі і балясіны балконаў. У канцы XVI ст. вапняковае аздаблен- 
не вокнаў, а магчыма, і дзвярных парталаў, меў Стары замак у Грод- 
не пасля яго перабудовы Стефанам Баторыем. Некаторыя кавал- 
кі знойдзенай намі вапняковай аздобы маюць арнамент расліннага 
характару і карычневую афарбоўку, Значная колькасць каменных 
(у асноўным вапняковых) дэталяў для аблямоўкі дзвярных і аконных 
праёмаў, фрагментаў кансоляў і балясін для балконаў Мірскага па
лаца (канец XVI — пачатак XVII ст.) выяўленая намі пры вывучэнні 
М ірскага замка. 3 вапняку зробленыя дзвярныя парталы ў Мірскім 
касцёле і брыгіцкім касцёле ў Гародне.

У XVI—XVII стст. у інтэр’ерах беларускіх касцёлаў з ’яўляюцца 
каменныя скульптуры, часта зробленыя з прывезенага каштоўна- 
га мармуру. Гэта надмагіллі ў касцёлах Вільні, Нясвіжа, Міра, Кра-

Дацэнт каф едры гісторыі Беларусі 
і музеязнаўства Беларускага дзяржаўнага  
ўніверсітэта культуры і мастацтваў (БДУКІМ), 
кандыдат гістарычных навук, дацэнт. 
Нарадзіўся ў  1954 г. у  Мсціславе.
У 1976 г. закончыў гістарычны факультэт 
БДУ, у  1980 г. —  аспірантуру Інстытута 
гісторыі А Н  БССР. У  1981 г. абараніў  
кандыдацкую дысертацыю на тэму 
",Археапагічнае вы вучэнне помнікаў  
манументальнага дойлідства XI— XVII стст. 
на тэрыторыі Беларусі (метадычныя 
даследаванні)". У  1976— 1992 гг. працаваў  
у  Беларускім  рэстаўрацыйным праектным 
інстытуце: археолагам, загадчыкам аддзела 
археапогіі. У  1990— 1996 гг. —  дэпутат 
Вярхоўнага Савета Рэспублікі Беларусь, 
з  1992 па 1995 г. —  намеснік старшыні 
камісіі па культуры, адукацы і і захаванн і 
гістарычнай спадчыны. 3  1995 г. 
працуе ў  БДУКІМ. У  1999—2017 гг. —  

старшыня Таварыства беларускай мовы  
імя Ф.Скарыны. Д аследуе архітэктуру і 
матэрыяльную культуру Беларусі X I—
XVIII стст. (гісторыю будаўнічай тэхнікі). 
Аўтар больш  за 200 навуковых публікацый, 
аўтар і суаўтар 12 кніг. Сярод іх: "Памятники 
монументального зодчества Б елоруссии  
XI-XVII вв. Архитектурно-археологический 
а н ал из"(М н ., 1988); "Старонкім ураванай  
кнігі" (Мн., 1990); "Старажытны М сц іслаў' 
(Мн., 1992, у  суаўтарстве з  М.А.Ткачовым); 
"Манументальнае дойлідства Б еларусі 
XI— XVIII стагоддзяў. Гісторыя будаўнічай  
тэхнікі" (Мн., 2 0 0 1 );"Магілёўская ратуша. 
Гістарычны лёс і адраджэнне" (у суаўтарстве 
з А.Р..Агеевым) (Магілёў, 2010); "Кароткая 
гісторыя архітэктуры Беларусі" (М н., 2015); 
Тісторыя сярэднявечнай Еўропы" (Мн., 
2016); “Гісторыя Расіі. А д Сярэднявечча  
да сучаснасці" (у суаўтарстве). (М н., 2018).

Ф рагм ен т вапняковага партала. 
Бры гіцкі касцёл  у Гродне. 1642 г.

мяніцы і іншых беларускіх гарадоў і мястэчак2. Фраг
менты надмагілля Сапегаў, выкананыя з шэра-чыр- 
вонага мармуру, знойдзеныя археолагамі ў Гальшан- 
скім касцёле Св. Яна3. 3 XVI ст. камяні выкарыстоўвалі 
для ўпарадкавання гарадскіх вуліц і тэрыторый вакол 
каменных збудаванняў. 3 валунчыкаў і рачной галькі 
рабілі тратуары (ходнікі), каменныя вадасцёкі (рыны), 
выбрукоўвалі плошчы і вуліцы гарадоў і мястэчак. На 
працягу XVII ст. валуны паступова знікаюць з фаса- 
даў каменных будынкаў, значна менш іх стала ў за- 
будове сцен. Але да канца стагоддзя ў тэхніцы мяша- 
най муроўкі часта рабілі падмуркі, цокалі, сцены су- 
тарэнняў культавых, абарончых і грамадскіх пабудоў.

П адм урак і н іж няя ч а с тка  сцяны  
бернар д зін скага  касц ёл а  X V II ст. у М інску .

Рысы ранняга барока ў канцы XVI —  пачатку XVII ст. 
найперш увасоблены ў шэрагу помнікаў, фундатарамі 
якіх былі Мікалай Радзівіл Сіротка і манархі Рэчы Па- 
спалітай Стэфан Баторый і Жыгімонт Ваза. Некаторыя 
даследчыкі, напрыкладТ.Габрусь, вылучаюць такі на- 
кірунак у беларускім дойлідстве, як нясвіжскае баро
ка, або стыль Сіроткі. Пасля Брэсцкай царкоўнай уніі 
1596 г. у стылі барока перабудоўваюцца многія пра- 
васлаўныя храмы, перададзеныя ўніятам.

Перыяд сталага барока (1660— 1730 гг.) звяза- 
ны з эканамічным і палітычным крызісам у Рэчы Па- 
спалітай, які стаў вынікам шматгадовай вайны (1654— 
1667 гт.) з Расіяй і Паўночнай вайны (1700— 1721 гг.).

У другой палове XVII ст. у архітэктуры Беларусі 
праяўляюцца рысы сарматызму, найперш у герба- 
вых картушах, алтарах у гонар нябесных патронаў, 
геральдычнай кафлі, надмагіллях магнатаў і шляхты, 
у пышнай барокавай пластыцы інтэр’ераў і фасадаў. 
Для сармацкага барока ўласціва актыўная будаўнічая 
дзейнасць розных каталіцкіх ордэнаў, наўмысная ар- 
хаізацыя знешняга вобліку храмаў і кантраст знешняй 
суровасці з пышным дэкорам інтэр’ераў. У часы ста
лага барока ў мураваным дойлідстве ўзрастае коль- 
касць ярусаў вежаў на галоўных фасадах храмаў, якія 
становяцца больш стромкімі і ўзнёслымі.

У XVII— XVIII стст. жылая забудова беларускіх га- 
радоў заставалася пераважна драўлянай. Але най- 
больш заможныя гандляры пачалі ўзводзіць мурава- 
ныя пабудовы яшчэ ў XVII ст. Жылыя мураваныя да
мы XVII— XVIII стст. вядомыя ў Магілёве, Гродне, Мін- 
ску. Захаваўся будынак былой гродзенскай аптэкі з 
выразным барокавым вырашэннем фасада. Мурава- 
ны будынак аптэкі быў і ў Пінску. У некаторых гара- 
дах, асабліва ў заходняй частцы краіны, рабілі і фах- 
веркавыя дамы. У іх аснове ляжаў драўляны каркас з 
тоўстых драўляных брусоў, прамежкі паміж якімі за- 
кладваліся цэглай. Адзін такі будынак XVIII ст. заха- 
ваўся ў Гродне на вуліцы Дзяржынскага.

Архітэктура позняга барока (1730— 1790 гг.) на 
тэрыторыі ВКЛ у мастацтвазнаўчай літаратуры атры- 
мала назву віленскага барока, бо зарадзілася гэтая 
архітэктурная плынь у сталіцы Княства — Вільні. Пом- 
нікі віленскага барока вылучаюцца маляўнічым сілу- 
этам, вельмі пластычным вырашэннем фасадаў, фі- 
гурнымі атыкавымі франтонамі, узнёслымі ажурнымі 
шмат’яруснымі вежамі. Значную ролю ў стварэнні сво- 
еасаблівай архітэктурнай школы віленскага барока 
адыграў архітэктар Ян Крыштаф Глаўбіц (каля 1700— 
1767). У Беларусі ён кіраваў лерабудовай Полацкага 
Сафійскага сабора, рэканструкцыяй Мсцілаўскага 
касцёла кармелітаў, па яго праектах пабудаваны кас- 
цёлы ў Сталовічах і Гпыбокім (кармелітаў), архірэйскі 
палац і Спаская царква ў Магілёве.

Росквіт стылю барока прыпадае на сярэдзіну 
XVIII ст., калі Рэч Паспалітая крыху акрыяла пасля Паў- 
ночнай вайны. На той час 80% жыхароў ВКЛ ужо былі 
ўніятамі, 15% — католікамі і толькі 5% — праваслаў-

ГІСТОРЫЯ КУЛЬТУРЫ

нымі. Сярод мураваных будынкаў пераважалі каталіц- 
кія касцёлы і кляштары, толькі каля 10% — уніяцкія 
цэрквы і манастыры, а праваслаўных будынкаў было 
яшчэ менш. Будаваліся каменныя сінагогі, а вось мя- 
чэці ўсе былі драўлянымі.

Актыўную будаўнічую дзейнасць на тэрыторыі Бе- 
ларусі ў гэтыя часы разгарнулі каталіцкія ордэны кар- 
мелітаў, дамініканцаў, францысканцаў і бернардзін- 
цаў. У другой палове XVIII ст. у архітэктуры BKJ1 пра- 
яўляюцца рысы барокавага класіцызму, які маё назву 
“станіславаўскі стыль'1, што звязана з імем апошняга 
манарха Рэчы Паспалітай Станіслава Аўгуста Паня- 
тоўскага.

Пленную будаўнічую дзейнасць на тэрыторыі ВКЛ 
ажыццяўляў уніяцкі мітрапаліт, архіепіскап Полацкі 
Фларыян Грабніцкі. Менавітаён за свае ўласныя срод- 
кі адбудаваў Сафійскі сабор у Полацку ў 1738— 1750 гг. 
У Гародзенска-Слонімскім рэгіёне каменнае дойлід- 
ства развівалася з ініцыятывы ўніяцкага мітрапаліта 
Кіеўскага. Галіцкага і ўсяе Русі Льва Кішкі.

У эпоху барока стварылася ўнікальная школа бе- 
ларускай разьбы па дрэве. Беларускія разьбяры вы- 
раблялі драўляныя паліхромныя скульптуры для азда- 
блення фасадаў і інтэр’ераў каталіцкіх і ўніяцкіх хра- 
маў, пакрывалі ляўкасам і пазалотай іканастасы, азда- 
блялі разьбой дзверы і ліштвы ў драўляных і каменных 
будынках, рабілі разныя аканіцы і ліштвы над вокна- 
мі храмаў і жылых дамоў. Драўляныя дэталі вокнаў і 
дзвярэй спалучаліся з вырабамі беларускіх кавалёў 
(завесамі, кручкамі, замкамі і клямкамі).

У XVI— XVII стст. з'яўляюцца дзвярныя клямкі, якія 
існуюць адначасова з круглымі ручкамі-колцамі да на- 
шага часу. У XVII ст. у гарадскіх мяшчанскіх і вяско- 
вых шляхецкіх дамах часта рабілі дзверы на завесах. 
Яны паступова замянілі дзверы на бегунах, што заха- 
валіся толькі ў гаспадарчых пабудовах. Так, у інвен- 
тары маёнтка Цімкавічы (1637 г.) згадваюцца дзве
ры на петлях і круках, з кручкамі і крукамі, а такса- 
ма з жалезнымі клямкамі4. Значна адрозніваюцца ад 
дзвярэй часоў готыкі дзверы палацаў і храмаў эпохі 
барока і ракако. Самыя раннія з вядомых нам дзвярэй 
гэтага тыпу належаць да XVII— XVIII стст. Уражваюць 
сваёй прыгажосцю разьбяныя дзверы касцёла ў вёс- 
цы Крамяніца Гродзенскай вобласці (першая палова 
XVII ст.). Яны складаюцца з двух вялікіх драўляных па- 
лотнаў, устаўленых у мураваны дзвярны праём, і за- 
вяршаюцца паўцыркульнай аркай. Ніжнія часткі абод- 
вух палотнаў аздобленыя шыкоўнай разьбой у стылі 
чатырохчасткавай сіметрыі. Такі арнамент быў шыро- 
ка распаўсюджаны ў беларускім кафлярстве ў пер- 
шай палове XVII ст. Падобныя дзверы можна ўбачыць 
і ў Глыбоцкім касцёле.

У канцы XVI — першай палове XVII ст. пад уплы- 
вам італьянскага рэнесансу беларускія палацы і хра
мы пачалі аздабляць разьбянымі каменнымі партала- 
мі (замкі Радзівілаў у Нясвіжы і Міры). Захаваўся вап- 
няковы партал мяжы XVI— XVII стст. у касцёле ў Міры

Ф рагм ен т аздаблення дзвярэй  
у Глы боцкім касц ёл е .

і ўбрыгіцкім касцёле першай паловы XVII ст. у Гродне. 
Каменныя вапняковыя парталы касцёла з элементамі 
арнаменту ў выглядзе акоўкі, з фантастычнымі гры- 
фонамі і раслінамі — яскравы прыклад галандскага 
маньерызму5.

Вялікую цікавасць уяўляе здымак дзвярэй XVII с т ., 
зроблены ў Магілёве ў канцы 1940-х гг., упершыню 
надрукаваны намі ў 1988 г.6. На ім адлюстраваныя ад- 
настворкавыя драўляныя дзверы, аздобленыя зверху 
і знізу. У верхняй частцы знаходзіцца выява аднага- 
ловага арла, магчыма, пазычанага з герба Рэчы Па- 
спалітай (у склад якой тады ўваходзіў Магілеў), а ў ніж- 
няй — найбольш цікавай — малюнак вазона, матыву, 
вельмі характэрнага для розных жанраў беларускага 
мастацтва: кнігадрукавання, кафлярства, разьбы па 
дрэве, ткацтва. Безумоўна, гэтыя дзверы вялі ў дом 
магілёўскага купца або рамесніка.

Дзверы, аздобленыя разьбою ў сармацкім стылі, 
захаваліся ў Полацку ў так званым "Доміку Пятра I". 
Яны былі перанесены з унутраных памяшканняў бу- 
дынка на галоўны ўваход пасля пажару 1871 г. і за- 
хаваліся да нашых дзён7. Паколькі дом пабудаваны 
ў 1692 г., згаданыя дзверы можна датаваць канцом
XVII — пачаткам XVIII ст.

Вонкавыя дзверы многіх палацаў і храмаў у XVII—
XVIII стст. акрамя разьбяных улрыгажэнняў маюць 
шматлікую металёвую аздобу. Найбольш пашыра- 
ныя тады былі каваныя дэкаратыўныя цвікі з плешка- 
мі ў выглядзе разнастайных разетак. Цвікі ў вялікай 
колькасці забівалі ў палотны дзвярэй, плешкі стваралі

разнастайныя ўзоры, а канцы загінапіся на супраць- 
леглай частцы дзвярнога палатна, такім чынам павя- 
лічвалася ягоная трываласць. Дыяметр плешкі часам 
дасягаў 5 см, а даўжыня стрыжня цвіка вагалася ад 
5 да 20 і болей см.

Суцэльнай металёвай коўкай былі аздобленыя 
дзверы сінагогі ў Старым Быхаве (1640— 1650 гг.). 
Акрамя розных геаметрычных і раслінных сюжэтаў 
тут можна было ўбачыць выявы птушак, пладоў і змяі- 
ных галоў8.

Металёвыя каваныя завесы паступова замянілі 
старажытны спосаб навешвання дзвярэй на калаўро- 
це. Канцы завесаў фігурна раскоўвалі і надавалі ім 
абрысы лісцяў, ромбаў або выгіналі ў выглядзе лацін- 
скай літары S. Часам палотнішчы завесаў упрыгожва- 
лі —  чаканкай рабілі геаметрычны арнамент.

У культавых пабудовах і багатых палацах вонка- 
выя дзверы мелі вялікія спружынавыя замкі, якія замы- 
каліся каванымі ключамі. Вушкі такіх замкоў аздабля- 
ліся дэкаратыўнымі накладкамі, самымі распаўсюджа- 
нымі былі розныя варыянты сэрцападобнай формы. 
Адзін такі замок першай паловы XVII ст. знойдзены 
намі пры даследаванні ў 1979 г. Заслаўскага замка. У 
раскопе на двары Крэўскага замка намі выяўлена вя- 
лікая звязка ключоў (13 штук) гэтага ж часу.

У эпоху барока разнастайную форму набываюць 
вокны. З'яўляюцца цікавыя формы ў выглядзе разет- 
кі або картуша, круглыя, авальныя ды іншыя. Тады ж 
пашыраюцца каваныя жалезныя загародкі балконаў 
як у свецкай, так і культавай архітэктуры.

Значнага росквіту ў XVIII ст. дасягае беларускае 
кавальскае рамяство. Буйнымі цэнтрамі кавальства 
сталі Магілёў, Мінск, Віцебск, Пінск, Гродна. Мясцо- 
выя кавалі выраблялі шматлікія дэталі архітэктурнай 
аздобы, сярод іх кранштэйны балконаў і балконныя 
загародкі. Гэта разнастайныя ажурныя кампазіцыі з 
бегункамі, меандрамі, картушамі, разеткамі, S- і С-па- 
добнымі элементамі.

Паводле інвентарных запісаў, аконныя рамы ра- 
білі з дрэва і мацавалі з дапамогаю жалезнай каванай 
скабянкі. Шкляныя шыбы ўстаўляліся ў двухтаўровыя 
свінцовыя палосы пераплётаў. Аналагічныя свінцовыя 
абкладкі для аконнага шкла знойдзеныя намі пад час 
раскопак на Старым замку ў Гродне.

Ад выпадания з рам шкляныя шыбкі засцерагалі- 
ся спецыяльнымі вятроўніцамі — іх рабілі з жалезных 
палосаў шырынёю да 1 см і таўшчынёю 0,2 см. На за- 
гібах па краях вятроўніцы мелі адтуліны для мацаван- 
ня іх да рамы акна.

Дзве шыбіны XVIII —  пачатку XIX ст. дыскапа- 
добнай формы блакітнага і жоўтага колеру выявіў
А.Кушнярэвіч пры даследаванні Петрапаўлаўска- 
га касцёла ў Новым Свержані9. Гэткія самыя акон
ныя шыбіны мы сустрэлі ў Мсціславе пры вывучэнні 
рэшткаў бернардзінскага касцёла і кляштара другой 
паповы XVIII — пачатку XIX ст. Пад час вывучэння ар- 
хеолагамі полацкага езуіцкага калегіума былі зной
дзеныя прамавугольныя шкляныя пласціны памерам 
10x15x0,15— 0,2 см. Яны збіраліся ў лісты як вітражы 
з дапамогаю свінцовых пераплётаў. Сабраныя такім

Каваны я краты  балкона. М ядзельскі касц ёл  сярэдзіны  X V III ст.

ГІСТОРЫЯ КУЛЬТУРЫ

чынам лісты ўстаўляліся ў драўляныя аконныя рамы. 
Датуюцца яны сярэдзінай XVIII ст.10.

Для ўпрыгожання дахаў у XV— XVIII стст. белару- 
скія кавалі выраблялі ветранікі (флюгеры). Нам удало- 
ся сфатаграфаваць ветранік з датай —  1783 год — 
культавага паходжання, які заўважылі беларускія рэ- 
стаўратары у часе вандровак па Гродзенскай вобласці.

У эпоху барока Беларусь становіцца адным з цэн- 
траў кафлярства на тэрыторыі Усходняй Еўропы. У 
першай палове XVII ст. паліваная і паліхромная кафля 
з ’яўляецца масавым матэрыялам для аблямоўкі печаў 
на беларускіх землях. Аналіз пісьмовых крыніц, якія 
гавораць аб значным пашырэнні паліхромных печаў, 
зрабіла І.Ганецкая. Яна адзначае, што ў гэты перыяд 
у крыніцах згадваюцца печы з паліхромнай маёліка- 
вай кафлі, а таксама печы “кафлей белых”. Хутчэй за 
ўсё тут маюцца на ўвазе печы з кафлі, пакрытай бе- 
лай эмаллю, а не пабеленыя печы11.

У канцы XVI —  першай палове XVII ст. на тэрыто- 
рыі Беларусі з'яўляюцца кафлі з новымі відамі выяў. 
Шырокае распаўсюджанне атрымапа паліваная кафля

А конная скаб я н ка  канца X V I — X V II ст. 
М ірскі зам ак . Р аско пкі аўтара.

А конны я шыбы кан ц а  X V III — п ач атку  X IX  ст. 
Б ернардзінскі касц ёл  у М сціславе.

з выявай галавы амура, а зрэдку і яго фігуры. У гэты 
час шырока выкарыстоўваецца гзымсавая і сцянная 
кафля з выявай вершніка. Значная колькасць кафлі 
з выявай вершніка звязаная з адлюстраваннем герба 
ВКЛ — “Пагоні". Такая кафля знойдзена пад час рас- 
копак у Гродне, Мірскім замку, Магілёве, Заслаўі, Друі 
і іншых гарадах Беларусі.

Другая група беларускай кафлі з выявай вершніка 
паказвае розныя варыянты выявы святога Юрыя. Най
больш раннія кафлі з падобным малюнкам знойдзены 
на тэрыторыі Мірскага замка і датуюцца другой паловай 
XVI ст. Заўважым, што на іх фігура вершніка, асабліва 
каня, пададзеная ў познерэнесансавых (маньерыстыч- 
ных) традыцыях. Кафлі з выявай святога Юрыя з Магі- 
лёва і Мсціслава (датуюцца першай паповай — сярэ- 
дзінай XVII ст.) вылучаюцца барокавай трактоўкай сю- 
жэта. Найбольш арыгінальнай з ’яўляецца мсціслаўская 
кафля. Заўважым, што выява вершніка, які дзідай забі-

А конны я шы бы і свінцовы  пераплёт сярэдзіны  X V III ст. Е зуіцкі ком плекс у П олацку

вае цмока і вызвапяе з палону прыгажуню-царэўну, мае 
непасрэдныя анапагі ў беларускім жывапісе XVIII ст. 
і народнай батлейцы XIX ст. НІмат кафлі з барокавай 
выявай вершніка, якая мае мсціслаўскія ці магілёўскія 
анапагі, знойдзена ў ходзе раскопак Смаленска, які ў 
першай палове XVII ст. уваходзіў у склад ВКЛ.

У канцы XVI —  XVII ст. печы некаторых будынкаў 
Полацкага езуіцкага капегіума аздобілі кафлі з рэлігій- 
нымі сюжэтамі: "Паклон валхвоў” і “Мапітва аб Чашы”12. 
Цікава, што пасля пажару ці разбурэння якога-небудзь 
будынка ацалелыя цагліны і кафліны ад былых печак 
рупліва збіраліся і зноў выкарыстоўваліся. Так, на- 
прыклад, здарылася ў Полацку пры будаўніцтве кале- 
гіума пасля 1667 г.13.

3 сярэдзіны XVII ст. больш разнастайнай робіцца 
каляровая гама беларускай кафлі. На змену зялёнай 
прыходзіць кафля, пакрытая рудымі, карычневымі і 
светла-карычневымі глазурамі. Гэта адпавядала нова- 
му часу, новым сацыяльным уяўленням пра хараство і 
мэтазгоднасць. Вытворчасць паліхромнай кафлі пас- 
тупова скарачаецца ў сярэдзіне —  другой палове XVII 
ст., што звязана з заняпадам эканомікі Беларусі, вы- 
кліканым спусташальнымі войнамі.

Змяняюцца і формы печаў. Так, у архіўных вопісах 
XVIII ст. інтэр’ераў Мірскага замка згадваліся 16 камінаў і 
17 печаўрознай формы і колеру: прамакутныя і круглыя, 
з карычневай, жоўтай і белай кафлі, часам з пазалотай14.

Новай рысай канца XVII —  пачатку XVIII ст. ста
ла раслаўсюджанне ў аздабленні печаў дывановага 
стылю. Яшчэ з другой паловы XVII ст. пачалося пас- 
туповае адмаўленне ад кампазіцыі, падпарадкаванай 
чатырохчасткавай сіметрыі квадрата, і пашыралася 
выкарыстанне прамакутных вонкавых пласцін з асі- 
метрычным малюнкам. Такое вольнае размяшчэнне 
кампазіцыі і дазволіла "перакідваць" малюнак на дру- 
гія кафліны. Знікае рамка, якая аблямоўвала кафлю, 
а малюнак стаў падпарадкоўвацца прынцыпам сетка- 
вага арнаменту, дзе кожная кафліна была рапортам. 
Такі прынцып малюнка шырока выкарыстоўваўся ў 
тэхналогіі ткацтва. Дывановы стыль абагульняў кам- 
пазіцыю, звязваў печ у адзіную лінейна-каляровую 
кампазіцыю, дапамагаў сінтэзу паверхні печы і сцен, 
драпаваных тканінамі, пераклікаўся з ляпнінай столі 
і паркетам падлогі.

У пачатку XVIII ст. на змену рэльефнай паліхром- 
най кафлі прыходзіць размаляваная кафля з роўнай 
паверхняй (гэтак званага галандскага тыпу). У нека
торых беларускіх гарадах, напрыклад у Магілёве і ВІ- 
цебску, яшчэ да другой паловы XVIII ст. выраблялі рэ- 
льефныя кафлі, пакрытыя рознымі палівамі і аздо- 
бленыя ў стылі позняга барока або ракако. У канцы 
XVII — першай палове XVIII ст. у Мсціславе шырока вы- 
карыстоўвалася кафля ад пераходнага тыпу да глад- 
кай. Масіўную (таўшчыня пласціны 1А— 1,6 см) бязрам-

кавую кафлю выраблялі ў тэхніцы высокага рэльефу 
і пакрывалі белай ці карычневай палівай. Белыя кафлі 
часта размалёўвапі па рэльефе сіняй або зялёнай фар- 
бай. Часам спачатку наносілі сінюю паліву, аўжо потым 
белую фонавую. Значна прасцейшым стаў і арнамент.

На працягу XVIII ст. кафляным печам, як і раней, 
належыць важнае месца ў стварэнні інтэр’ераў. Не 
зважаючы на ўплыў матываў класіцызму ў архітэкту- 
ры палацаў і сядзіб, іх інтэр'еры яшчэ доўгі час мелі 
рысы позняга барока і ракако. Імкненне праславіць 
асобу гаспадара, паказаць яго грамадска-эканаміч- 
ны статус закранала і кафляныя печы.

У пачатку XVIII ст. пашыраецца размаляваная каф
ля з гладкай паверхняй. Замена рэльефу адбывала- 
ся паступова і ў некалькіх напрамках. 3 аднаго боку, 
традыцыйны рэльеф застаецца без зменаў, але каля- 
ровая палітра спрашчаецца, па белым фоне рэльеф 
размалёўваецца сіняй фарбай. Потым рэльеф знікае, 
гладкую белую паверхню размалёўваюць сіняй фар
бай, зялёнымі, жоўтымі і карычневымі эмалямі. Маля- 
валі галінкі, кветкі, букеты.

У сярэдзіне XVIII ст. у Беларусі ўжо шырока выка- 
рыстоўвалася гладкая і рэльефная кафля, пакрытая 
цёмна-карычневай палівай. У гэты ж  час выкарыстоў- 
валі і кафлю галандскага тыпу, размаляваную вогне- 
трывалымі фарбамі па сырой белай паліве. Значную 
калекцыю такой кафлі, знойдзенай у Віцебску, алра- 
цавала беларуская даследчыца В.Ляўко15.

Ды вановая каф ля другой паловы X V II — пачатку  
X V III ст. В іцебск.

К аф л я -кар он ка  з выявай ры цара. Гродна. 
К ан ец  XVI — перш ая палова X V II ст.

Каф ля X V II ст. з выявай П агоні. М агілёў. 
Р аско пкі І.С ін чука.

Трэба адзначыць, што ў згаданы перыяд існавала 
камбінаваная кафля, калі рельефную рамку ў выгля
дзе познебарокавага картуша з дапамогаю роспісу (у 
цэнтрапьнай частцы вонкавай пласціны) упрыгожва- 
ла жанравая ці побытавая сцэнка. У XVIII ст. пачына- 
ецца выраб фаянсавай кафлі, пра што сведчыць апі- 
санне Свержаньскай фарфорні 1765 г. Натэрыторыі 
мануфактуры стаяў асобны драўляны будынак, дзе і 
рабілі такую каф лю ’6.

3 другой паловы XVIII ст. выяўленчыя дэкаратыў- 
ныя матывы аздаблення кафляных печаў пачынаюць 
узбагачацца малюнкамі на гістарычныя тэмы, баталь
ным! і жанравымі сцэнамі, пейзажамі. Узорам для ма- 
люнкаў на кафлі служылі карціны замежных і мясцо- 
вых мастакоў, ілюстрацыі з кніг, абразы, вырабы дэ- 
каратыўна-ўжытковага мастацтва.

Будаўнічыя канструкцыі і матэрыялы культава- 
га дойлідства

Першы помнік беларускага барока XVI ст. —  кас- 
цёл Божага Цела ў Нясвіжы —  грунтоўна археолага- 
мі не вывучаўся, але яны даследавалі каменныя пабу-

Ды вановая каф ля X V III ст. з раслінны м  
арнам ентам . М сціслаў. Р аскопкі аўтара.

Ды вановая непал іваная каф ля X V III ст.
К р э ў с к і зам ак. Р аско п кі аўтара.

довы на тэрыторыі побач з ім. Так, сцены і вежы ага- 
роджы вакол касцёла складзеныя з цэглы ў адной і 
той жа тэхніцы муроўкі тычок—лажок (іначай: руб— 
старчак). У ніжняй частцы муроўкі залягаюць даволі 
вялікія камяні. Ніжэй ідзе забутоўка — пакладзеныя 
ў земляны падмуркавы роў без апалубкі вялікія валу
ны, перасыпаныя цагляным друзам. Сцены складзе
ныя з цэглы-пальчаткі чырвонага колеру. На адной з 
цаглін накрэслена лацінская літара Р. Было выяўле- 
на шмат дахоўкі — як ранняй пляскатай, так і позняй 
хвалістай. Знойдзена зялёнапаліваная дахоўка. ёсць

экземпляры з вялікімі дэкаратыўнымі шыпамі. Сустра- 
каліся тэракотавыя, квадратныя і прамавугольныя 
пліткі падлогі (таўшчынёю ад 5 да 5,5 см). Даследчы- 
ца І.Ганецкая лічыць, што касцёл быў пабудаваны ў 
1584 г. на пустым незаселеным месцы17. Пад час 
апошняй рэстаўрацыі высветлена, што пад слаямі 
розначасовай тынкоўкі фасада будынка маецца фр- 
эскавы роспю. Такая тэндэнцыя была ўласцівая і для 
іншых помнікаў беларускага барока, у тым ліку для 
храмаў XVII ст. у Мінску.

Так, у 1976— 1977 гг. быў раскрыты рэнесанса- 
вы фасад Петрапаўлаўскага храма да муроўкі XIX ст. 
Таўшчыня сцяны XVII ст. дасягае 140— 145 см. У нішах 
галоўнага фасада пасля расчысткі знойдзеныя рэшт- 
кі жывапісу. Гэта невялікія кавалачкі фрэсак, пакры- 
тыя вохрыста-зялёнай фарбай з прамяністымі пісяж- 
камі. Акрамя таго, у час рэстаўрацыі зрабілі зандажы 
і раскопкі. На глыбіні 2,5 м з двух бакоў апсіды зной
дзеныя рэшткі паўкруглых падмуркаў, што засталіся 
ад невялікіх абарончых вежаў, якія існавалі з абодвух 
бакоў апсіды18.

Унікальны жывапіс з выявамі святых мела і ўніяц- 
кая Святадухаўская царква першай паловы XVII ст. 
(была ўзарваная ў 1936 г.). Яе падмуркі даследавалі 
ў 1988— 1989 гг. З.Пазняк і В.Собаль. Пазней рас- 
копкі прадоўжыла І.Ганецкая (2009— 2010 гг.). Зной
дзеныя кавалкі тынкоўкі з фрэскавым роспісам па- 
цвердзілі меркаванне даследчыкаў аб тым, што га- 
лоўны фасад храма быў распісаны. Святадухаўская 
царква была прамавугольнай у плане, мела памеры 
16,7x27,2 м па вонкавым абрысе і 14x23 м па ўнутра- 
ным. Апсіда выступала на 7,5 м. Падмуркі зробленыя 
ў тэхніцы мяшанай муроўкі: падмуркавыя траншэі за- 
кладаліся па чарзе (шэрагі валуноў, залітых вапнавай 
рошчынай, выкладаліся на 2— 3 шэрагі цэглы, такса- 
ма на рошчыне). Глыбіня і шырыня падмуркаў пад га- 
лоўным фасадам 1,4— 1,8 м, а пад апсідай —  шыры
ня 2,9 м, глыбіня —  2,5 м. Падмурак у заходняй частцы 
храма ўяўляе сабою суцэльную платформу. Муроўка 
сцен рэнесансавая (шэраг рубаў —  шэраг старча- 
коў). Таўшчыня сцяны галоўнага фасада 1,8 м, а ба- 
кавых фасадаў —  1,5 м. Было знойдзена шмат каф- 
лі, дахоўкі і плітак падлогі19.

У стылі ранняга барока каля 1622 г. быў закла- 
дзены мураваны дамініканскі касцёл Св. ТамашаАквін- 
скага разам з кляштарам у гістарычным цэнтры Мінс- 
ка. (Канчатковазнішчаны ў 1950 г.) Храм даследавалі ў 
1978,1985— 1986 гг. З.Пазняк і В.Собаль. Кавалкі сцен 
таўшчынёю 3,4 м захаваліся на вышыню да 2 м ад уз- 
роўню падлогі. Муроўка сцен рэнесансавая, зроблена 
з цэглы-пальчаткі памерам 27— 28x13— 14x6,5— 8 см 
на вапне. Падмурак з камянёў мае глыбіню 0,9— 1 м. 
У бакавым нефе адкрыты два памяшканні ў сутарэн- 
нях з вокнамі-байніцамі для мушкетнага і гарматна- 
га бою. Пра абарончы характар будынка сведча- 
ць і тоўстыя сцены шырынёю ад 3 да 5 м. У XVII ст. 
дах быў накрыты паліванай дахоўкай. Захаваліся

фрагменты падлогі, выкладзенай чырвонаглінянай і 
паліванай пліткай шасцівугольнай, квадратнай і пра- 
мавугольнай формы таўшчынёй 3,5—4 см20.

У першай трэці XVII ст. пачалі капітальна перабу- 
доўваць былыя праваслаўныя храмы і будаваць новыя. 
У гэты час упершыню быў грунтоўна перароблены По- 
лацкі Сафійскі сабор, які атрымаў новыя заходнія ап- 
сіды, зробленыя разам з падмуркамі ўтэхніцы мяша- 
най муроўкі з цэглы (таўшчынёй 6,5 см) і камянёў. Ал- 
тар сабора пераарыентавалі на поўнач21.

Капітальна перабудавалі ўніяты і Барысаглебскую 
царкву ў Навагрудку. Фасады аздобілі вертыкальны- 
мі цягамі, якія ўверсе злучаліся трыма шэрагамі спі- 
частых арачак. Плошчу храма павялічылі, пры гэтым 
заходнюю сцяну прабілі і пераўтварылі ў дадатковую 
пару слупоў22. Пад час раскопак знойдзена квадрат
ная паліваная цэгла (22x22x5 см) для падлогі і фігурная 
шасцігранная цагліна — таксама для падлоп (даўжыня 
яе граняў 10 см, таўшчыня 4 см). Даследчык М.Каргер 
таксама прасачыў рэшткі падлогі, зробленай з ромба- 
падобнай цэглы (даўжыня бакоў 18 см, а таўшчыня — 
5 см). Дах царквы быў накрыты зялёнай і карычневай 
паліванай дахоўкай23.

Значны ўнёсак у пашырэнне стылю барока на 
тэрыторыі Беларусі зрабілі езуіты. Яны разгарнулі ма- 
савае каменнае будаўніцтва з XVI да XVIII ст. Езуіцкія 
касцёлы, кляштары, калегіумы і іншыя пабудовы бы- 
лі шмат у якіх беларускіх гарадах і ў значнай ступені 
захаваліся да нашых дзён. Адным з першых белару- 
скіх гарадоў, дзе з ’явіліся езуіты (у 1581 г.), быў По- 
лацк. Да 1589 г. яны мелі ў горадзе драўляны касцёл, 
а потым пабудавалі і калегіум. Драўляныя будынкі ка- 
легіума ўяўлялі сабою зрубы на падкладках ці цалях, 
бо месца было блізкае да вады. У XVII ст. езуіты вы- 
раблялі спецыяльную кафлю з сімволікай свайго ор- 
дэна, якую археолагі знаходзілі ў Полацку, Мсцісла- 
ве і іншых гарадах. Кафлю з сімволікай свайго ордэ- 
на рабілі і кармеліты.

У першай палове — сярэдзіне XVII ст. на тэрыторыі 
Полацкага езуіцкага калегіума з ’яўляюцца першыя ца- 
гляныя будынкі. Сцены клаліся ў тэхніцы лусковай му- 
роўкі, калі з цэглы рабілі толькі вонкавыя і ўнутраныя 
часткі сцяны, а прастору паміж імі запаўнялі рошчы- 
най з камянямі і цагляным друзам. Сустракаліся ў за- 
бутоўцы і кавалкі кафлі, у тым ліку аздобленай "езуіц- 
кай" сімволікай. Выкарыстоўвалася цэгла-пальчатка 
ярка-чырвонага колеру (памеры 30x15x6 см). На пас- 
целі цаглін маюцца па чатыры прадольныя штампава- 
ныя барозны. Даследчык А.Салаўёў лічыць, што гэтыя 
будынкі з ’явіліся пасля пажару 1643 г.24.

У 1636 г. езуіты ўзвялі ў Полацку касцёл Св. Ка- 
зіміра, дакладнае месцазнаходжанне якога археола- 
гі пакуль не выявілі. Тым не менш яны прасачылі не- 
калькі цагляных сцен каля аднаго з карпусоў калегіу- 
ма. Яго сцены былі зробленыя з цэглы-пальчаткі двух 
тыпаў, колер якой вагаецца ад ярка-чырвонага да цём- 
на-карычневага. Ёсць цагліны з чатырма прадольны-

мі або трыма касымі штампаванымі барознамі на пас- 
целях памерам 5x13,5х(?) см і 28x12,5— 13x5—5,5 см. 
Таксама знойдзены квадратныя пліткі падлогі таў- 
шчынёй 3 см і памерам 20x20 см ці 21x21 см.

Пасля захопу Полацка ў 1654 г. маскоўскімі вой
скам! калепум і касцёл былі разбураныя, а езуіты па- 
кінулі горад. Па вяртанні яны сталі адбудоўвацца. Па
сля пажару 1682 г. быўузведзены каменны корпус ка- 
легіума, дзе размяшчалася бібліятэка.

Падлога калегіума ў драўляных будынках перад 
кафлянымі печамі была выкладзена з керамічных 
плітак (таўшчыня 3— 3,5 см) і квадратнай формы роз
ных памераў (ад 15x15 см да 30x30 см). Сустракаліся 
тэракотавая шасцівугольная плітка25. Чарговы этап бу- 
даўніцтва ў Полацку ішоў паміж 1707 і 1720 гг.

Новы езуіцкі касцёл Св. Стэфана (пазней Мікала- 
еўскі сабор, узарваны ў 1964 г.) пачалі будаваць побач 
з цагляным будынкам калегіумаў 1735— 1738 гг., скон-

Р экан струкцы я каф лянай м сц ісл аўскай  печы  
канца X V II — перш ай паловы X V III ст.

чылі ў 1745 г. Таўшчыня падмуркаў (заглыбленых у ма- 
церыковую гліну) у іх падэшвы дасягала 4—5 м. Падло- 
га зробленая з тоўстай квадратнай керамічнай пліткі.

Пасля пажараў, якія знішчылі будынкі калегіумаў 
1747 г., пачалі будаваць новыя мураваныя карпусы. 
Будынкі новага калегіума накрылі хвалістай галанд- 
скай дахоўкай. Іх сцены ўзводзіліся з цэглы-пальчат- 
кі з 3— 4 барознамі (сярэднія памеры: 30— 31x14— 
14,5x6 ,5— 7,5 см; 30— 31x15— 15,5x6,5— 7,5 см; 
31,5— 33x14— 14,5x6,5— 7 см; 29— 31x14,5— 15x6,5— 
7 см). Выкарыстоўвалі і лякальную цэглу з увагнутымі 
і выпуклымі тарцамі, масіўныя пліткі падлогі, якія мелі 
таўшчыню амаль як у цэглы. Сцены сутарэнняў і пад- 
муркі складзеныя ў тэхніцы мяшанай муроўкі. Гэта 
чаргаванне 3—4 шэрагаў цаглін з шэрагам валуноў 
сярэдніх памераў.

Новае вялікае будаўніцтва на тэрыторыі калегіума 
разгарнулася пасля прыезду ў Полацк у 1784 г. Габ- 
рыеля Грубера. Так, магчыма, у 1784 г. з ’явіліся но
выя будынкі з цэглы-пальчаткі. А.Салаўёў адзначае, 
што гэта было апошняе будаўніцтва з такой цэглы, 
бо ўжо ў пачатку XIX ст. яе замяніла малафарматная 
цэгла сучаснага ўзору26.

Будынак былога Пінскага езуіцкага калегіума XVII ст. 
вывучаў у 1982 г. І.Чарняўскі. Глыбіня залягання пад- 
муркаў асноўнага будынка, амаль цалкам зробленых 
з цэглы, з невялікай колькасцю малых камянёў, выка- 
рыстаных толькі ў іх ніжняй частцы, складала 5 м. Былі 
выяўленыя і рэшткі каменнай агароджы, падмурак якой 
складзены з камянёў і цэглы ў бутавай тэхніцы мураван- 
ня на вапнавай рошчыне (глыбіня каля 2 м). Бліжэй да 
паверхні падмуркаў назіраецца неахайная рэнесанса- 
вая муроўка з цэглы-пальчаткі (памеры 32—33x17x8— 
9 см). Даследаванне стыку вежы-контрфорса і галоў- 
нага корпуса паказапа адсутнасць перавязкі, што свед- 
чыць пра позняе паходжанне вежы, зробленай з больш 
тонкай цэглы (таўшчыня 4,5—5 см). Падлога ў памя- 
шканнях калегіума была або з белагліняных плітак 
(таўшчыня 2,7 см), або з цэглы (таўшчыня 5 см)27.

У XVII— XVIII стст. у Оршы таксама дзейнічаў езуіц- 
кі калегіум. Яго каменныя будынкі пачалі ўзводзіць у 
1690 г., некаторыя — у самым пачатку XVIII ст. Мурава- 
ны касцёл замест драўлянага ўзвялі ў 1741— 1760 гг. 
Археалагічныя раскопкі тут праводзілі В .Ляўко і 
І.ЦІшкін. Падмуркі калегіума складзеныя з шэрагаў 
круглякоў і цэглы (памеры 31x15,5x6 см). Выяўлена 
сценка, складзеная з цэглы (памеры 25x13x5 см)28 
і рэшткі падмуркаў касцёла з цэглы (памеры 32,5х 
15,5x7 см).

Ансамбль езуіцкага кляштара ў Мсціславе быў 
збудаваны ў XVIII— XIX стст. Будаўніцтва муравана- 
га езуіцкага касцёла Св. Міхаіла Арханёла і калегіу- 
ма распачалося ў 1730-х гг. і было скончана ў 1748 г. 
Археалагічныя даследаванні на тэрыторыі былога 
езуіцкага кляштара праводзіліся намі ў 1983, 1987, 
1989 і ў 1991 гг. Большасць знаходак належыць да 
XVII—XVIII стст. Гэта кавалкі непаліванага і палівана-

га побытавага посуду, разнастайная кафля, шкляное 
начынне, фрагменты шкляных аконных шыбак, ме- 
талічныя вырабы і будаўнічая кераміка. Цікавая і раз
настайная калекцыя кафлі XVII— XVIII стст. Сярод бу- 
даўнічых матэрыялаў ёсць цэгла, хвалістая дахоўка 
і пліткі падлогі.

Знойдзены кавалакзялёнапаліванай пліткі падло- 
гі XVII—XVIII стст. са слядамі вапнавай рошчыны (таў- 
шчыня 3 см). Раскапаныя падмуркі цагляных пабудоў 
складзеныя з цэглы-пальчаткі з касымі ці прамымі ба- 
разёнкамі на пасцелі (памеры 29—30x14,5— 15x6— 6,5 
см). Падобная цэгла знойдзена і ў Полацку.

Будынкі мсціслаўскага езуіцкага калегіума сярэ- 
дзіны XVIII ст. зробленыя з цэглы-пальчаткі з касы- 
мі ці прамымі баразёнкамі на пасцелі (сярэднія паме
ры 29— 30x14,5— 15x6— 6,5 см). У шурфах каля сцен 
касцёла сабраныя кавалкі аконнага шкла прамаву- 
гольнай формы светла-зялёнага колеру (таўшчы- 
ня — 1,3 І 1,5 см).

У шурфах, закладзеных на паўночны ўсход ад су- 
часнай тэрыторыі комплексу, знойдзеныя падмуркі 
вялікага цаглянага будынка XVIII ст., хутчэй за ўсё — 
кляш тарнага  корпуса. Глыбіня яго залягання —
1,05 см ад узроўню дзённай паверхні, шырыня — 
70 см. Удалося прасачыць адно прамавугольнае па- 
мяшканне памерам 7,7x3,6 м.

У 1987 г. мы заклалі шурф побач з апсідай кас
цёла з мэтай вывучэння яго падмурка. На глыбіні 1,7 м 
выйшлі на цокальны паверх будынка. У сцяне прасо- 
чаны праём з паўцыркульнай аркай, закладзены цэг- 
лай. На глыбіні 3 м ад дзённай паверхні цагляная му- 
роўка падмурка змянілася на "падушку" з бітай цэглы 
на вапнавай рошчыне. У ніжняй частцы “падушкГ тра- 
пляюцца валуны. Памеры цагляна-вапнавай забутоўкі 
вагаюцца ад 1,75 да 1,9 м. Такім чынам, вышыня цо- 
кальнага паверха каля 3,1 м, а глыбіня залягання пад
мурка апсіды касцёла ад узроўню дзённай паверхні 
1987 г. дасягае 4,75— 4,8 м.

Да паўночнага кута касцёла прымыкае будынак 
былога калегіума. У месцы іх стыку мы таксама заклалі 
шурф. На глыбіні каля 5 м падмуркі касцёла і калегі- 
ума скончыліся і пачаўся жоўты мацерыковы суглінак. 
Падмуркі складзеныя з цэглы памерам 29— 30x14— 
16x7— 7,5 см у тэхніцы шэраг рубаў, шэраг старча- 
коў. У 1987 г. былі знойдзеныя рэшткі былой цагля- 
най агароджы XVIII ст., складзенай з цэглы-пальчат- 
к! з касымі барознамі на пасцелі. Шырыня яе сцяны 
60— 70 см, глыбіня залягання падмурка — 55— 60 см.

У XVII— XVIII стст. актыўнае каменнае будаўніцтва 
на тэрыторыі Беларусі акрамя езуітаў вялі таксама 
каталіцкія ордэны бернардзінцаў, дамініканцаў, кар- 
мелітаў, бенедыкцінцаў і іншыя.

У 1978 г. В.Собаль і З.Пазняк правялі раскопкі 
рэштак касцёла і кляштара бенедыкцінак у гістарычным 
цэнтры Мінска. Былі выяўлены масіўныя падмуркі, глыбо- 
ка апушчаныя ў мацярык. Пад асновамі апорных слупоў 
і пілястраўляжаць вялікія валуны. Падмуркі зробленыя

з цэглы-пальчаткі (памеры 29— 25x13,5— 12x6— 8,5 см) 
на вапнавай рошчыне. Сістэма муроўкі мяшаная, шэ- 
рагі цаглін пакладзеныя ў рэнесансавай муроўцы. Пад- 
лога ў сутарэннях суседняга кляштара выкладзеная 
з плітак, падобных да цэглы (памеры 23— 24,5x11— 
12x3,5— 5 см). Пад падлогай знайшлі закапцелыя жо- 
лабы каларыфераў, зробленыя з цэглы. Таксама зной- 
дзена пляскатая дахоўка (таўшчыня да 1 см)29.

У 1979 г. намі вывучаліся падмуркі былрга кас
цёла XVII ст. бернардзінцаў у Мінску. Яны выкладзе- 
ныя ў тэхніцы мяшанай муроўкі і з галоўнаг^ фасада 
маюць падземныя контрфорсы, зробленыя з цэглы- 
пальчаткі. Даследаванні суседняга кляштара право- 
дзілі Ю .Каласоўскі (2007 г.) і А.Мядзведзеў (2008, 
2010 гг.). У пласце XVI — сярэдзіны XVII ст. выяўле- 
ны сядзібны комплекс з дзвюх наземных пабудоў па
мерам 6x8 І 4x4 м, ад іх засталіся каменныя падмуркі, 
рэшткі падлогі з керамічнай пліткі і аснова кафлянай 
печы. У пласце XVIII —  сярэдзіны XIX ст. знойдзеныя 
падмуркі мураванага будынка Г-падобнай формы па
мерам 8,5x14 м. Падмуркі зробленыя ў форме арак, 
апорныя слупы будынка складзеныя з каменю І цэглы 
і апушчаны ў культурны пласт XVII ст.30.

У 1988— 1989 гг. намі праведзены вялікія раскопкі 
на месцы былога касцёла І кляштара бернардзінцаў, 
пабудаваных у 1775— 1784 гг. у Мсціславе. На месцы

кляштара расчышчаныя два вялікія сутарэнні XVIII ст. 
У адным з іх захаваліся вінтавая лесвіца з цаглянымі 
прыступкамі, рэшткі вентыляцыйнага акна-адтуліны, 
пяты крыжовых скляпенняў і дзвярны праём. У дру- 
гім ацалелі ўсе скляпенні, два акны з каванымі кра- 
тамі. Сярод знаходак — аконнае шкло, зялёная палі- 
ваная кафля і керамічныя пліткі падлогі. Былі таксама 
ўскрытыя і рэшткі бернардзінскага касцёла XVIII ст. 
Захаваліся падмуркі вонкавых і ўнутраных сцен, апсі- 
ды і рэшткі шасці апорных слупоў. Даўжыня касцёла 
разам з апсідай складае прыкладна 42 м, шырыня —  
23 м, таўшчыня вонкавых сцен — каля 2 м, яны скла
дзеныя з цэглы-пальчаткі. Пад час раскопак сабра- 
на калекцыя адмысловай пячной цэглы XVIII — пачат- 
ку XIX ст., з якой рабілі кафляныя печы. Іх аблямоўка 
складалася з гладкіх карычневых паліваных кафляў 
рознай формы, верх аздаблялі рэльефныя кафлі-ка- 
ронкі, упрыгожаныя раслінным арнаментам.

У 1648— 1689 гг. былі ўзведзеныя касцёл І кпяштар 
ордэна картэзіянцаў у Бярозе па фундацыі Казіміра 
Сапегі. Археалагічныя даследаванні гэтага комплек
су ў 1989— 1990 гг. праводзіў А.Дзярновіч. Паколькі 
грунтовыя воды былі блізка, тэхналогія закладання 
падмуркаў мела пэўныя асаблівасці. У выкапаныя ў 
мацерыку равы для падмуркаў залівалі вапнавую ро- 
шчыну, у якую кідалі камяні. Потым ішла каменная

Д ам ін ікан скі касцёл  у М нску . Байніца н іж н я га  бою. Р аско пкі З .П азн яка .

муроўка, а затым цагляная. Сярэднія памеры цэглы 
XVII ст. — 27— 28x14,5— 15x6— 6,5 см, а цэглы XVIII ст. —
31.5— 33x15,5— 16x6— 6,5 см. Падлога ў будынках вы- 
кладалася з квадратных керамічных плітак (памеры 
21— 21,2x21— 21,2x5— 5,5 см). Сцены будынкаў мелі 
рэнесансавую крыжовую муроўку (шэраг цэглы толькі 
са старчакоў І шэраг цэглы толькі з рубаў). Таўшчыня 
швоў паміж цаглінамі 2— 2,5 см. Знойдзена два тыпы 
дахоўкі: пляскатая, пакрытая зялёнай палівай XVII ст. 
і хвалістая XVIII ст. Даследчыкі лічаць, што паліванай 
дахоўкай быў накрыты дах касцёла. Знойдзена шмат 
кафлі. Кафля XVII ст. у асноўным зялёнапаліваная і 
мае раслінны арнамент. Ёсць і геральдычная кафля 
з гербам Сапегаў "flic". Да сярэдзіны XVIII ст. нале- 
жыць гладкая зялёнапаліваная кафля без арнаменту31.

На працягу XVII— XVIII стст. вялікую будаўнічую 
дзейнасць на тэрыторыі Беларусі ажыццяўлялі ўніяты і 
манахі ўніяцкага базіліянскага ордэна. Мураваныя бу- 
дынкі Ж ыровіцкага манастыра пачалі ўзводзіць у па- 
чатку XVII ст. Яго археалагічныя даследаванні правод- 
зіла І.Ганецкая. Падмурак брамы манастыра зробле- 
ны пераважна з цэглы на рошчыне з выкарыстаннем 
асобных камянёў, мае глыбіню 165 см I заглыблены ў 
мацярык не менш як на 30 см. Падмуркі Мікольскай 
царквы бутавыя, складзеныя з буйных камянёў з да- 
памогай невялікай колькасці бітай цэглы. Падмурак 
трапезнай выкладзены з цэглы і камянёў так, што на 
паверхню выходзіць, як правіла, цэгла, а камяні мож- 
на прасачыць толькі на самым ніжнім узроўні падмур- 
ка. Асноўнае будаўніцтва тут адбывалася ў другой па
лове XVII ст.32.

Першыя мураваныя будынкі Віцебскага Святаду- 
хаўскага манастыра былі ўзведзены ўніятамі ў канцы 
XVII —  пачатку XVIII ст. Пачынаючы з 1986 г. тэрыто- 
рыю і пабудовы манастыра вывучала В.Ляўко. Ускрыты 
рэшткі шасці памяшканняў, якія складалі адзін вялікі 
будынакз цэглы (памеры 27x13x5 см, 24(24,5)х13(12)х 
7(6— 6,5) см). В.Ляўко даследавала і царкву Св. Духа. 
Падмуркі апсіды і вонкавых сцен храма зроблены ў 
тэхніцы мяшанай муроўкі з цэглы (памеры 23x14x5 см 
і 29x15x6 см) і камянёў на вапнавай рошчыне. 3 цэ
глы такіх сама памераў складзены і апорныя слупы 
царквы.

Манастырскі комплекс базыльян быў пабудава- 
ны ў XVIII ст. у Оршы. Пад час раскопак В.Ляўко зной- 
дзеныя рэшткі храма даўжынёй 30 м, прычым апсіда 
выступав за асноўны аб’ём на 2,6 м. Шырыня храма 
22 м, а з боку апсіды 20,4 м. Сцены складзеныя з цэ
глы (памеры 32x15,5x6 c m  і 33x15x7 см). На некаторых 
цаглінах ёсць прадольныя барозны. Падмуркі зробле
ныя ў мяшанай тэхніцы з камянёў І цэглы. Таўшчыня 
сцен вагаецца ад 1,4 да 1,6 м33.

Вялікую ролю ў праваслаўным манастырскім бу- 
даўніцтве ў XVII ст. адыграў Сільвестр Косаў, які ў 
1635 г. стаў епіскапам Магілёўскай епархіі (1635— 
1647 гг.), а пасля смерці Пятра Магілы і Кіеўскім 
мітрапалітам (1647— 1657 гг.). Да 1685 г. праваслаў-

ная царква Рэчы Паспалітай была незалежнай ад 
маскоўскага патрыярха, але і потым мела вялікую 
аўтаномію. Таму архітэктура праваслаўных белару- 
скіх і ўкраінскіх храмаў значна адрознівалася ад ма- 
скоўскай. На тэрыторыі Магілёўскай праваслаўнай 
епархіі склалася самабытная архітэктурная школа, 
на якую звярнулі ўвагу даследчыкі беларускай ар- 
хітэктуры.

Так, І.Слюнькова ў сваёй грунтоўнай манаграфіі 
адзначае, што магілёўскі Богаяўленскі сабор вельмі 
падобны па кампазіцыі да віленскага Святадухаўска- 
га манастыра (1624— 1638 гг.). Яна лічыць, што гэтыя 
храмы былі пачаткам новай тыпалагічнай лініі развіц- 
ця саборных праваслаўных храмаў на тэрыторыі Рэчы 
Паспалітай. На яе думку, будаўніцтва віленскага са- 
бора па тыпе купальнай базілікі сведчыць пра імкнен- 
не ўладаў Рэчы Паспалітай ажыццяўляць на практыцы 
рашэнні Трыдэнцкага сабору (1545— 1563 гг.) у дачы- 
ненні да ўсіх хрысціянскіх канфесій, якія існавалі на 
яе тэрыторыі31. Гэтая тэндэнцыя яскрава прасочваец- 
ца ў архітэктуры магілёўскіх брацкіх Богаяўленскага і 
М ікольскага манастыроў.

Мікалаеўская царква ў Магілёве спачатку была 
драўлянай, а потым на яе месцы ў 1669— 1672 гг. па- 
будавалі мураваны храм. Трохнефавая базілікальная 
купальная шасціслуповая царква нагадвала па сваёй 
кампазіцыі саборны храм Богаяўленскага манасты
ра, але мела меншыя памеры. Адначасова з Мікала- 
еўскай змуравалі Пакроўскую і Успенскую цэрквы, а 
таксама Васкрасенскую царкву на Шклоўскім паса- 
дзе (1672 г.). Даследаванні І.Чарняўскага ў 1980— 
1981 гг. дазволілі зрабіць некаторыя высновы пра ар- 
хітэктурныя асаблівасці пабудоў Мікольскага манасты
ра XVII ст. Узведзены яны з цэглы-пальчаткі. Падмуркі 
залягаюць на глыбіні каля 180 см і складзеныя пера
важна з той жа цэглы, што і асноўны аб’ём. Апрача цэ
глы ў іх уводзіліся вялікія камяні. Тэрыторыя манасты
ра выкарыстоўвалася і як могільнік. Перад уваходам у 
Мікольскую царкву выяўлены два пахавальныя скле
пы XVII ст. з паўцыркульным перакрыццем, складзе
ныя з той жа цэглы, што I манастырскія пабудовы. У іх 
муроўцы адсутнічае пэўная сістэма. Высветлена так
сама, што манастырскія будынкі ў XVII ст. накрывалі- 
ся пляскатай дахоўкай.

Мікольская царква (1669— 1672 гг.) зробленая з 
цэглы-пальчаткі (памеры 29— 30,5x14,5— 15x6,5— 7 см; 
33x15x4 см; 30x15x6,5 см). Варта адзначыць, што ба
розны на адной з пасцеляў цэглы ідуць наўскос (пад 
вуглом у 45°). Прыкладна з такой самай цэглы скла
дзеныя рэшткі жылых карпусоў Брацкага манасты
ра ў цэнтры Магілёва і званіцы Мікольскай царквы. 
Пад час рэстаўрацыі храма знойдзеныя фрагменты 
падлогі, выкладзенай з цэглы ромбападобнай і квад- 
ратнай формы. Пліткі падлогі без палівы памерам 
20x20x3 см выяўленыя пры вывучэнні будынка другой 
паловы XVII ст. — складовай часткі ансамбля Міколь- 
скага манастыра35.

Пачынаючы з 1987 г. археолагі І.Ч арняўскі і
В.Ляўко вывучапі тэрыторыю і будынкі Куцеінскага Бо- 
гаяўленскага манастыра ў ваколіцах Оршы, заснава- 
нага ў 1623 г. як праваслаўны мужчынскі манастыр. 
Даследчыкі высветлілі, што драўляны будынак Бога- 
яўленскага сабора быў узведзены на магутным камен
ным падмурку шырынёй да 1,4 м і меў каменныя су- 
тарэнні. Адно з іх памерам 4,8x4,2 м, перакрытае ск- 
ляпеннем, раскапана. Падлога сутарэнняў складзе- 
ная з керамічных плітак, квадратных і шасцігранных. 
Другі храм на тэрыторыі манастыра —  гэта Святаду- 
хаўская царква, пабудаваная ў другой палове XVII ст. 
І.Чарняўскі вызначыў, што гэты храм меў ацяпляль- 
ную печ, якую пазней перанеслі ў прыбудову да ба- 
бінца. Тэрыторыя манастыра была абнесена мурава- 
най агароджай вышынёй да 2,5 м. Падмуркі яе —  гэта 
анфілада аркавых праёмаў, якія злучаліся паміж са
бою слупамі-апорамі. Слупы складзеныя з вялікіх ва- 
луноў, якія абапіраюцца на вапнавую падушку з бітай 
цэглы і дробных камянёў36.

Эпоха барока мела вялікі ўплыў не толькі на ар- 
хітэктуру, планіроўку і забудову беларускіх гарадоў і 
мястэчак, але і на вясковую архітэктуру, дзе перава- 
жалі драўляныя будынкі. У гэтыя часы вытворчасць 
вапны, цэглы, дахоўкі і кафлі значна пашырылася. 
Некаторыя драўляныя дамы мелі цагляныя падмур- 
кі і сутарэнні, іх маглі накрываць дахоўкай. Шляхец- 
кія драўляныя дамы мелі кафляныя печы і вокны са 
шклянымі шыбамі. Менавіта ў эпоху барока белару- 
скае мураванае дойлідства канчаткова стала складо- 
вай часткай заходнееўрапейскай цывілізацыі.

